
Que le Sacré Cœur de Jésus
soit loué, adoré et glorifié à
travers le monde pour des
siècles et des siècles, Amen.

PRIERE AU SACRE CŒUR

Remerciements au Sacré Cœur pour faveurs obtenues.
Seheno R.

Dites cette prière 6 fois/ jour pendant 9 jours et vos
prières seront exaucées même si cela semble impossi-
ble. N’oubliez pas de remercier le Sacré Cœur avec pro-
messe de publication quand la faveur sera obtenue.

Miala Rajoelina

Tsy vonona velively itondra ny firenena

amin’ny lalan’ny fahamarinana

Ny Valosoa sy fakafakaToaMasina. FiloHa RavaloManana

nanome toromarika ny amin’ny fananganana ny KMMR

A
ny Toamasina faritra Atsinanana amin’izao fo-
toana ny filoha Marc Ravalomanana filoha nasio-
nalin’ny antoko TIM sady anisan’ny nanambara

voalohany, fa ho kandidà amin’ny fifidianana filoham-
pirenena hatao eto amintsika ny 9 novambra ho avy
izao. Teo ny fihaonany tamin’ireo mpitarika ny antoko
tany an-toerana, ny fihaonany tamin’ny solontenan’ny
mpianatry ny Oniversite any Barikadimy. Omaly kosa
izy dia nanatrika ny fanokafana ny fankalazana ny
faha-55 taonan’ny fiangonana FJKM. Nandritra ny fi-
haonany tamin’ny mpitarika ny antoko any amin’ny fa-
ritra Atsinanana sy Analanjireofo ary Alaotra Mangoro,
tao amin’ny renivohitry ny faritra Atsinanana izao, no
nanomezan’ny filoha Ravalomanana toromarika ny
amin’ny fananganana ny KMMR, na ny Komity Mano-
hana ny filoha Marc Ravalomanana amin’ny fifidianana
ho avy. Ny KMMR dia vovonana fa tsy ny avy amin’ny
antoko TIM ihany no ao anatiny, ivondronaireo rehetra
izay resy lahatra amin’ny filoha Marc Ravalomanana,
sy ny fandaharan’asany amin’ny fifidianana ho avy io.
Nandritra izany no nifampizarany tamin’ny rehetra ny
MAP +, sy izay andrasana amin'ny rehetra amin'ny fi-
fidianana hatao ny 9 Novambra 2023 ho avy izao. Ni-

songadina tamin’izany fa vonona ny Faritanin’i Toama-
sina teo aloha, hamerina azy ho eo amin’ny fitondrana
indray, noho ny traikefa efa ananany amin’ny fitanta-
nam-pirenena.

Isambilo

Ny sasany amin’ireo mpitondra teo aloha sy amin’izao eto amintsika.

Ny filoha Andry Rajoelina.

Manodinkodin-dresaka
sisa ny ataon-dry Rajoe-
lina sy ny ekipany, raha
ny fanadihadiana nataon’
ny mpanao gazety.
Hita sy tsapa fa karazana
fampielezan-kevitra atao
amin'ny vahoaka ihany ny
fizaram-bary " Vary tsinjo
"natao hatrizay ireny, mi-
ampy ny fitsenana ny afo
olympika ataony koa, hoy
ireo rehetra izay nanonta-
niana tany amin'iny lalam-
pirenena faha2 iny, ary
fandresen-dahatra ataony
ihany ny fanokafana ny fi-
taterana ny zotra an-da-
lamby izay mihazo an'i

Soarano sy Ambohima-
nambola iny, ka hoe ha-
naovana andrana nefa
mbola tsy raikitra aloha
hatreto.
Samy nilaza ny rehetra, fa
naninona raha mba ta-

min'ny taon-dasa na talo-
ha kelin'izay no nanaova-
na io mikasika ny fitate-
rana an-dalamby io, na
nampiarahana tamin'ny
fanokafana ny lalamby
mampitohy an'i Moraman-
ga sy Toamasina ary Fia-
narantsoa-Manakara (FCE)
ireny ihany koa, fa dia
niandrasana izao fotoana
mifanakaiky amin’ny pro-
pagandy izao ihany koa,
ka mahatonga ny rehetra
hilaza fa "Tetik'ady, paika
politika", fitaka atao amin'
ny mpiara-monina ihany
ireny, mba hifidianana azy
amin’ny 9 novambra, nefa

tsy ho voafitak’izany fano-
dinkodinan-dresaka izany
intsony ny maro raha ny
fanehoan-kevitra ihany.
Maro koa ny olona nilaza
fa tsy rototra amin'ny fa-
nokanana tian-katao amin'
ny teleferika izay kasaina
hatao amin'ny fiandohan'
ny lalaon’ny Nosy. Laza
ratsy no mahazo ny no-
sintsika hoy ireo tantsaha
nanontaniana, nefa ho
sendra ireo vahiny mpitsi-
dika ihany koa ka hitombo
ihany ny fahafaham-ba-
raka.

Beharo

Raharaham-pirenena

Manodinkodina resaka sisa ataon-dry Rajoelina

Hikarakara Fihaonambe
nasionaly ny FFKM, na
Fiombonan’ny Fiangona-
na Kristiana eto Madaga-
sikara ny 29, 30 ary 31
Aogositra ho avy izao,
izany dia ho tanterahina
eny amin'ny ISTS Mandri-
mena Andoharanofotsy,
Antananarivo Atsimon-
drano ny 29, 30 ary 31
Aogositra 2023 ho avy
izao. Dingana fahatelo
amin'ny fihaonana kara-
karain’ny FFKM io, tao-
rian'ny natao teny amin’ny
FOFIKRI Ilafy Antanana-
rivo Avaradrano ny 29, 30
ary 31 martsa 2023 lasa
teo, sy tany amin'ireo Fa-
ritany FFKM 38, araka ny
foto-kevitra hoe : Fiango-

nana manorina sy mam-
boly eto amin’ny firenena,
raha ny tatitra nataon'ny
Filohan'ny FJKM, sady fi-
lohan’ny FFKM, ny mpi-
tandrina Dr Irako Andria-
mahazosoa Ammi.
Hanokana fotoana hihao-
nana amin'ireo antoko po-
litika, sendika, fiarahamo-
nim-pirenena, fiangonana
ary fikambanana sami-
hafa ireo filoham-piango-
nana efatra mirahalahy
ao amin’ny FFKM ny tola-
kandron'ny talata 29 Ao-
gositra 2023. 
Noraisina hatramin'ny 17
aogositra 2023 tamin'ny 5
ora hariva teny amin'ny
foiben’ny FFKM teny An-
johy, na tamin’ny mailaka

na SMS tamin'ny 03817
31701-0324097168 ny fi-
soratana anarana ho an'
ireo haniry handray anjara
amin’izany, hoy ny fana-
zavana. Handray anjara
amin’izany fihaonambe
nasionalin’ny FFKM izany
ireo avy amin’ny Faritany
38 ny FFKM, sy ireo avy
amin’ny sampan-asa mi-
isa 8 ao amin’ity fiombo-
nambe ity. Fantatra ihany
koa fa hisy ny fihaonana
amin’ireo mpitondra teo
aloha sy ny amin’izao,
amin’izao fihaonambe na-
sionalin’ny FFKM izao,
dia fihaonana eo amin’
ireo nitondra teo aloha
teto amintsika : ny filoha
Norbert Lala Ratsiraho-

nana, ny filoha Marc Ra-
valomanana, ny filoha
Hery Rajaonarimampia-
nina ; sy ny mpitondra
amin’izao ahitana ny fi-
loha Andry Rajoelina, ny
filohan’ny Antenimieran-
doholona Herimanana
Razafimahefa, ny filohan’
ny Antenimierampirenena
Christine Razanamaha-
soa, ny Praiministra Ntsay
Christian, ny filohan’ny
HCC Florent Rakotoari-
soa ary ny filohan’ny Ceni
Dama Andrianarisedo. Hi-
todika eny Mandrimena
Atsimondrano arak’izany
ny mason’ny rehetra ato
ho ato.

Isambilo

Fihaonambe nasionalin’ny FFKM

Hisy fihaonana amin’ireo mpitondra teo aloha sy ny amin’izao

Ho aiza no hiafaràn’ity firenena ity ? Mampanahy

tanteraka ny hoaviny manoloana ny fihetsika

ataon’izao fitondrana Rajoelina izao. Na eo aza ny

fanamarihana, ny fitsikerana sy fanakianana ny tsy

mety ataony volana vitsy mialoha izay nambara fa

hanatanterahana fifidianana, dia hita sy re fa tsy mi-

haino, tsy mandray an’izany ary tsy manova ny fi-

hetsiny izy. Anisan’izany, ohatra, ny fizarana

fitaovana amin’ny toerana samihafa ho an’ireo tom-

ponandraikitra samihafa, na fokontany na kaomina,

na distrika. Tsy misy adihevitra izany, fa fampiele-

zan-kevitra ankolaka na fanerena ankolaka tsotra

izao atao amin’ireny olona nomena fitaovana ireny.

Naninona tsy tamin’ny fotoana fiandohan’ny nan-

draisana fahefana ho an’ny mpitondra sy ho an’ireto

olona ireto no tsy natao ny toy izany, fa izao efa an-

tomotra izao, no tsy maintsy hametraham-pialàna

eo amin’ny fitondrana vao mikoropaka amin’izany?

Tsy bado daholo akory ny Malagasy ka tsy hahata-

katra izany fihetsika miharo politika maloto izany.

Politika maloto tanteraka izao zava-misy izao, ary

tsy vonona velively izao fitondrana izao hitondra ny

firenena hizotra ho amin’ny lalan’ny fahamarinana.

Mazava loatra, fa hisy fiantraikany hatrany amin’ny

fifidianana sy ny ho voka-pifidianana izao zava-misy

izao. Tsy hahasoa ny firenena sy ny taranaka fara

aman-dimby velively anefa izany fihetsika izany. Tsy

amin’ny fomba tsy ara-dalàna na mamohehitra no

hakàna fahefana sy fitondrana. Ny firenena tsy

hoentina amin’ny fahamarinana dia tsy ho soa veli-

vely ary tsy hisandratra mihitsy, fa hihodinkodina fot-

siny sy handrorona ny fampandrosoana rehetra

atao. Toy izay efa niseho tato anatin’ny dimy taona

lasa izao. Tsy hiova ny fari-piainan’ny sarambabem-

bahoaka, fa toy izao hatrany, raha mbola tsy miova

ny fomba fiasa sy ny olona hitondra ny firenena eto.

Mitaky fanapahan-kevitra hentitra avy amin’ny olom-

pirenena vanona izany, ary mitaky fanovàna lalina

ihany koa ny zava-misy eto amin’ity firenena ity.

Ampy izay fotoana lava namitahana ny vahoaka sy

nanaovana azy ho toy ny zaza na bado izay. Tsy azo

ekena ny hamelana ny firenena ho potehin’ny olom-

bitsy. 

Sôh’son

Ny filoha Marc Ravalomanana.


